
Innleiing

Malet med denne artikkelen er & gje deme pa stad-
namntilfang som kan utnyttast som kulturhistoriske
kjelder i tverrvitskapleg samanheng. Nokre metodis-
ke utfordringar ved bruk av toponym som kjelder er
tekne opp. Forst blir det spraklege opphavet og den
reale bakgrunnen til namnet Hafrsfjord drefta. Skylde
namnelagingar fra Jeeren og Island er dregne inn i dis-
kusjonen. Deretter folgjer ein omtale av nokre andre
stadnamn langs fjorden pa Nord-Jeeren som har spe-
siell interesse i ein kulturhistorisk samanheng, bl.a.
namn som er knytte til ferdsel og namn som har bak-
grunn i eldre forsvarssystem, dessutan nokre namn
som i lokal tradisjon blir sette i samband med slaget
i Hafrsfjord. Siste delen av artikkelen omhandlar no-
kre unike og sveert gamle gardsnamn som omkransar
Hafrsfijord; same typen namnelagingar finst lenger
sor pa Jeeren. Slike namn er i regelen knytte til gamle
sentralstader og maktsenter i eit omrade der det har
vore samanhengande jordbruksbusetjing sidan eldre
bronsealder.

Opphavet til namnet Hafrsfjord

Stadnamnet Hafrsfjord har ein spesiell klang her i
landet og elles i Norden, forst og fremst pa grunn av
den viktige historiske hendinga som fann stad i den-
ne fjorden i vikingtida, gjerne tidfest til 872. Det er ei
vanleg oppfatning — blant lek og leerd — at sjoslaget i
Hafrsfjord, der Harald Harfagre sigra, var ei skilset-
jande hending i den norske rikssamlinga, for samlinga

av landet til eitt rike og grunnlegginga av nasjonen
Noreg — det seinare Noregsveldet. Namnet og omgre-
pet Hafrsfiord har vorte eit viktig symbol i den norske
nasjonsbygginga, og eit uttrykk for nasjonalkjensle og
identitet som folk.

Ogsa for islendingar har dette namnet fatt ein spe-
siell funksjon. Slaget i Hafrsfjord og det etterfolgjan-
de hardstyret til Harald Harfagre forte til at mange
nordmenn, ikkje minst folk fra Servest-Noreg, for til
Island og slo seg ned der. Dette kan gjerne seiast & ha
vorte noko av faresetnadene for — og eit viktig innslag
i — den islandske sagadiktinga, seerleg aettesogene (is-
lendingesogene), og har folgjeleg vore sentralt for den
islandske identitetsbygginga.

Fra vikingtida til moderne tid er Hafrsfjord omtala
av diktarar og historikarar. Denne staden er omtala —
og namnet nemnt — fleire gonger i den norrene littera-
turen, bade i skaldedikt og sagatekster. Velkjent er det
norrgne skaldekvadet Haraldskveedi, der den norske
skalden Torbjorn Hornklove (ca. 900 e.Kr.) ordlegg seg
pé folgjande mate: “Heyrdir pu i hafrsfirpi hve hizug
barpiz konungr hiN kynstéri vid Kiotva hiN Adlagda’,
og “fstuz Astkylpvr ok um iadar hliopo heim or hafrs
fyrpi ok hugdo a miod dryckio” (Finnur Jénsson i Den
norsk-islandske skjaldedigtning 1, 1967:25 f.). I Hall-
vard Mageroys omsetjing lyder dette: “Hoyrde du kor
hardt dei i Havsfjord kjempa, den hegeetta kongen med
Kjotve den rike?”, og “@ste over Jeeren austbiksar rem-
de heim att fra Havsfjorden lystne pa mjeddrikk” (Den
norrone litteraturen 6, 1963:16).

Fig.1. Steinblokka Hesten (Havrahesten) p& Haver (H3). Foto: Inge Seerheim, UiS.
Fig.1. Hesten rock (Havrahesten] in Haver [HG). Photo: Inge Saerheim, UiS.

Den sermerkte og noko arkaiske forma som fjord-
namnet har fitt, med den offisielle skriveméaten Hafrs-
fiord, speglar den historiske dimensjonen som ligg i
namnet, nemleg arven fra vikingtida og mellomal-
deren, og norrgnt sprak. Den normerte skriveméten
speglar i storre grad det spraklege opphavet til nam-
net og den norrgne namneforma enn den nedarva
lokale uttaleméten. Den normerte norrgne forma er
Hafrsfitror.

I nedarva malfereuttale langs fjorden blir dette
namnet (av eldre folk) uttala /”hafjo:r/, ei uttaleform
som og er teken med under omtalen av namnet i Nor-
ske Gaardnavne (NG 10 183). Denne uttalematen ville
svara til ein normert skriveméte Haffjord. Ei slik form
kunne tyda pa ei opphavleg norren form *Hafrfjtror,
som er sakalla stammekomposisjon, dvs. at forsteled-
det har stammeform. Men ogsd uttalen /'hafsfjo:r/
vert nytta pd Nord-Jeeren. Denne uttalematen ligg
neerare den normerte forma Hafrsfjord, som er geni-
tivkomposisjon, med forsteleddet i genitiv eintal, gno.
Hafrsfjtrdr, i samsvar med skriveméten i norrene kjel-
der.

Skrivematane i den norrgne litteraturen kan tyda pa
at foreleddet i dette fjordnamnet er — eller er sprakleg
skyldt — husdyrnemnet gno. hafr m. ‘bukk’, som ligg
fore i fleire stadnamn her i landet, seerleg i fjell- og oy-
namn. Men sprakleg er det og rad a tolka foreleddet
som det likelydande og sprakleg skylde mannsnamnet
gno. Hafr, som er laga til dyrenemnet hafr. Manns-
namnet Hafr er nytta pé Island, bl.a. i landnamstida,
jf. Hafr d Hafrssttoum (i Knappadalur). Busetnads-
namnet Hafrsstadir forekjem 0g andre stader pa Is-
land, nemleg i Skagastrond og Eyjafjordur; dessutan
finst Hafrstadir i Langavatnsdalur (Lind 1905-15:439
f.). I desse namna er foreleddet tradisjonelt tolka som
mannsnamnet norr. Hafr, med genitivforma Hafrs i
namnet Hafrsstadir.

Interessant er det at det forekjem eit identisk fjord-
namn pa Vest-Island, nemleg Hafursfjérdur, med nor-
ron form Hafrsfitrdr. Det er spesielt interessant at det
ligg fore samansette namn med dette fjordnamnet som
foreledd der det forekjem ei anna form av fjordnamnet
som samansetjingsledd, nemleg Haffjardar-. Denne
samansetjingsforma finn ein i namnet Haffjardard (4,

elv’), nemnt i Grettis saga (1936:192). I Eyrbyggja saga
finn ein forma Hafsfjardarey (‘oy’), ogsa skrive Hafrs-
fiardarey (1935:154). @ynamnet er nytta om ei gy som
ligg i denne fjorden, medan elvenamnet er brukt om ei
elv som renn ut i fjorden. I Island vegaatlas (2006:13)
finn ein forma Haffjardard, dessutan namnet Haf-
fiardardalur (‘dal’) frd same omrédet (Fig. 3).

Denne variantforma av det islandske fjordnamnet
som forste samansetjingsledd synest vera ein paral-
lell til namneformene som er nytta pa Jeeren. Der finn
ein, som nemnt, den lokale forma Haffjord /"hafjo:r/
av fjordnamnet Hafrsfjord, og samansette namn som
Haffjordkjeften /"hafjo:rceften/ (fjordmunningen) og
Haffjordskjera /"hafjo:rsje:rd/. Dette kan sja ut som to
ulike samansetjingsmatar, genitivkomposisjon (norr.
Hafrs-) og stammekomposisjon (norr. Hafr-). Men vel
sa rimeleg er det a tolka dette som opphavleg genitiv-
samansetjing, der s-en (og tidlegare r-en) har vorte as-
similerte med f-en, som finst bade i fore- og etterled-
det.

Ein annan parallell til at det ligg fore to ulike for-
mer av norr. hafr m. som foreledd i samansette stad-
namn, finn ein i eit bienamn fra sjgen pa Midt-Jeeren.
Ser for Feisteinen (Klepp) ligg det ein farleg to-toppa
grunne i sjpmalet, kalla Habboen /"habo:en/ i det ned-
arva mélferet (Seerheim 1978:152). Den sore toppen er
kalla Sore boen /"s@:re "bo:en/. Etterleddet er ordet bde
m., norr. bodi m. ‘grunne i sjpmalet’, medan foreleddet
truleg er norr. hafr m. ‘bukk’. Ogsa her ligg det fore ei
variantform i lokal namnetradisjon, nemleg Havsboen
/"hafsbo:en/. Den sistnemnde forma tyder pa opphav-
leg genitivsamansetjing, norr. *Hafrs- (om namnet er
sa gammalt). Uttalematen /"habo:en/ kan vera ei sei-
nare utvikling av denne forma med assimilert konso-
nant, tilsvarande /"hafjo:r/ og dei islandske namna pa
Haffjardar-; mindre truleg speglar denne uttaleforma
opphavleg stammesamansetjing, norr. *Hafr-.

Eit tredje namn frd Jeeren som synest innehalda
norr. hafr m. ‘bukk’, er gardsnamnet Haver /'ha:ver/
fra Ha (Ser-Jeeren), vel norr. *Hafr m. Her siktar nam-
net truleg til ei stor steinblokk og eit sjgmerke pa
garden, no kalla Hesten eller Havrahesten (Fig. 1)(jf.
Seerheim 1978:153). Det kunne og tenkjast at namnet
siktar til to fint avrunda skjer som ligg ved sida av ein-
annan i sjgen utfore denne garden, no kalla Tvibogen
/"tvi:baien/, men det tykkjest mindre rimeleg. Ogsé pa
denne staden finn ein samansette namn der det opp-
havlege namnet med namneleddet norr. hafr m. star
som foreledd, nemleg Havstangen /"hafstanjen/, dessu-
tan Havrabukta /"havrabokta/, Havralandet /"havra-
lane/ og det nemnde Havrahesten /"havrahest,n/. Dei
tre sistnemnde er truleg yngre lagingar, medan geni-
tivkomposisjon, norr. *Hafrs- synest vera det opphav-

lege i Havstangen, som i Havsboen, Hafrsfiord og det
islandske Hafursfioéraur.

Magnus Olsens tolking av namnet Haver som norr.
*Hafvtror m. ‘havvakta’ (NG 10 94), med bakgrunn i ei
hegd nord for garden der det er godt utsyn over sjgen,
er ikkje rimeleg sprakleg sett. Olsen viser til gards-
namna Sundvor ["sonva:r/ (Bjerkreim), tolka som norr.
*Sundvtrdr ‘sundvaktar’ (NG 10 58), dessutan Folkvor
/’falkva:r/ (Sandnes), tolka som norr. *Folkvtror ‘fol-
kevakta’ (NG 10 175). Denne spraklege forklaringa er
ikkje i samsvar med den lokale uttalematen av Haver,
der ein finn tonem 1. Olsen baserer tolkinga si av dette
namnet pa feil uttaleform; han har nemleg fitt opp-
gjeve tonem 2, noko som ikkje stemmer. Uttalen med
tonem 1 tyder pa usamansett — og ubestemt — form av
norr. hafr m., ikkje den rekonstruksjonen som Olsen
foreslar.

I NG 10 (183), der foreleddet i Hafrsfjord av Olsen er
tolka som gno. hafr m. ‘bukk’, er det foreslatt at namnet
kan ha bakgrunn i eit skjernamn gno. *Hafr, nytta om
eit skjer i fjordmunningen, det sakalla Prestaskjer, ogsa
kalla Storaskjeret (Fig. 2). Dei to storste skjera som ein
finn her, Litlaskjeret og Storaskjeret, er lage, men dei
ligg godt over sjomalet og er lett synlege for béatforarar.
Det same kan seiast om eit tredje skjer i dette omra-
det, kalla Skarven. Vel sa rimeleg kan det synast & setja
namnet i ssmband med ein farleg grunne som ligg her,
innfore Litlaskjeret. For stakk det opp ein topp pé han,
men denne skal no vera vekkskoten, og grunnen har
fatt stake. Denne grunnen og skjera like ved har saman
med den sterke straumforinga i fjordkjeften vore med
pa & gjera innseglinga til fjorden vanskeleg. Truleg
er det slike tilhave som ligg til grunn for eit skjer- og
grunnenamn gno. *Hafr, som synest vera foreledd i det
samansette Hafrsfjord (Seerheim 1978:152 f.).

Ein god parallell til eit slikt grunne- og skjernamn
er i sa fall baenamnet Habboen-Havsboen fra Feistei-
nen. Ord for ‘horn’ og nemne for ‘bukk’ og nokre an-
dre dyreslag (med og utan horn) er elles nytta i an-
dre namn pa skjer, grunnar og andre lokalitetar som

Fig. 2. Munningen av Hafrsfjord. Foto: Inge Saerheim, UiS.
Fig 2. The mouth of Hafrsfjord. Photo: Inge Saerheim, UiS.

er farlege for batferdsla pa Jeeren, t.d. Niviingane (jf.
norr. knyfill m. ‘lite, stubbete horn pa fe’), Risbitskje-
ret (risbit m. ‘drsgammal bukk eller vér’), Rongvershola
/"rangve:rsha:1a/ (runnver m. avlsdugleg ver’), og man-
ge fleire (jf. Seerheim 1978:150 ff.).

Kva er sa bakgrunnen for det tilsvarande fjordnam-
net fra Island? Finst det noko realt samband med det
likelydande fjordnamnet pad Nord-Jeeren? Det kan
sjelvsagt ikkje utelukkast at det her ligg fore deme pa
oppkalling, altsd at Hafursfiorour pa Vest-Island er
oppkalla etter Hafrsfjord pa Jeeren. Oppkalling ser li-
kevel ikkje ut til & ha vore seerleg utbreidd pa Island i
vikingtida. Men det finst nokre einstaka deme. Olafur
Larusson (1939:64) nemner Pelamdrk (i Horgardalur)
etter vart Telemark (norr. Pelamtrk) og Finnmork (i
Dalasysla) etter vart Finnmark (norr. Finnmtrk), dess-
utan Katanes etter Caithness (norr. Katanes) i Skott-
land og gardsnamnet Sigtiin etter det svenske Sigtuna.
Det norske Hafrsfjord er utan tvil blant dei namna som
skulle kunna lanast inn og bli nytta i namngjevinga
pé Island i vikingtida. Ei anna forklaring kan likevel
synast rimelegare.

Det norrene ordet /afr m. ‘bukk’ er som nemnt nyt-
ta i namngjevinga av fjell og oyar i Noreg. Fjellnamnet
Havren finn ein fleire stader her i landet, bl.a. i Leikan-
ger (Sogn) og Verdal (Nord-Trendelag), jf. 0g Haveren
i Vestvagey (Nordland). Elles finst det mange saman-
sette namn p& Havr(e)- o.l, jf. Havrefjellet i Nissedal
(Telemark) og eynamn som Haveray, Havreoy o.l., som
forekjem langs norskekysten (NSL 200).

Nemnast skal elles eit par ord for kvalartar pa norr.
hafr-, nemleg hafrhvalr m. (ein slags kval) og hafrkitti
m. (ein slags kval), som kunne tenkjast som bakgrunn
for skjergardsnamn pa Haver-, Havre- o.l. Likevel sy-
nest samband med det nemnde norr. hafr m. ‘bukk’
rimelegare i slike namn.

Ogsa pa Island ser norr. hafr m. ‘bukk’ ut til & vera
nytta i samansette namn pa fjell. Like innfore Hafurs-
fiordur pa Vest-Island finn ein t.d. Hafursfell (Fig. 3),
eit fiellnamn som og forekjem andre stader pa Island.
Men i det vanlege fiellnamnet Hafrafell (11 stader) er
foreleddet av Svavar Sigmundsson (2010:121 ff.) sett til
ei tyding ‘rynka’, med bakgrunn i fiellforma (som horn
pé geitebukk).

Det synest ikkje urimeleg & rekna med samanheng
mellom dei to namna Hafursfjorour og Hafursfell fra
same omradet pa Vest-Island, med fjellnamnet som
det primeere i dette hovet; fjorden har i sa fall fatt
namn etter fjellet like ved. Med denne tolkinga er den
vestislandske og den sgrvestnorske fjorden namngjev-
ne pé liknande mate, den eine med namn etter eit fjell
like ved og den andre med namn etter eit farleg skjer i
fjordmunningen.

Fig. 3. Hafursfjérdur, Haffjardarey og Haffjardara (Island). Kart: Inge
Seerheim, UiS.

Fig. 3. Hafursfjérdur, Haffjardarey and Haffjardard (Iceland). Map:
Inge Seerheim, UiS.

Hafursfjérdur

Stadnamn fra Hafrsfjord-omradet som
kulturhistoriske kjelder

Det finst mange lokale stadnamn — mikrotoponym el-
ler smadnamn - i og langs Hafrsfjord pa Nord-Jeeren.
Slike namn er knytte til eldre verksemder, arbeidspro-
sessar og tradisjonar og gjev eit spegelbilete av folke-
kulturen og folk sine gjeremal gjennom tidene. Mange
namn er knytte til jordbruk og husdyrhald, som Kjen-
garen (Nordra Sunde, ‘hjelmgard’, ei spesiell innret-
ning der ein lagra hey), Butredet (Haga, ‘buveg’ der
ein dreiv husdyra til beita i utmarka), Molkehagen (Ja-
sund, stad der ein mjolka kyrne ute), Stolsberget (Haga,
vel ein tidlegare mjolkeplass), Hestahagen (Haga, bei-
tehage for hestar) og Dugane (Meling, dyrka teigar i
myr).

Men ogsa andre verksemder er nemnde. Torvtaget
(Jasund; ‘torvtaket’) fortel om torvskjering, Aurbanen
(Meling) om henting av grus (aur), Kjeldeberget (Me-
ling) om vasskjelde og henting av vatn, og Mollebukta
(Madla) om mellebruk og maling av korn. Bakgrunn
i fiske har namn som Laksaskjeret (Nordra Sunde) og
Torskaberget (Grannes). Om eit gammalt tidmerke,
eit fast mal for nar ein skulle eta nonsmaltidet, fortel
Nunsberg (Meland), medan Tretteberget (Haga/Me-
ling) truleg speglar usemje om eigedoms- og bruksret-
tar i det eldre gardssamfunnet.

Namnet Foren (Madla) inneheld ordet ford m., nytta
om vatlendt mark med bekk og ein veg som kryssar.
Dette ordet, som forekjem i mange stadnamn i Ser-
Rogaland, er i slekt med verbet fara, og svarar til en-
gelsk ford ‘vad’ og det tilsvarande tyske furt, som ogsa

er vanlege i stadnamn, jf. dei tyske Frankfurt, Schwein-
furt og Ochsenfurt, og dei engelske Oxford, Stratford
og Ford.

Dei lokale stadnamna er eit viktig sprak- og kul-
turhistorisk kjeldetilfang. Gjennom slike namn kan
ein lokalisera fenomen, aktivitetar, forekomster, tra-
disjonar og hendingar, og namna gjev ved det sprak-
lege innhaldet sitt viktige informasjonar om natur og
kultur pé dei ulike stadene. Men stadnamna gjev ikkje
nodvendigvis eit representativt bilete av tradisjonar,
hendingar, natur og kultur i eit omrade. Stadnamna
skal vera utmerkjande; dei skal tena til a skilja mellom
dei ulike stadene. Det ma ein ta med i vurderinga nar
ein nyttar stadnamna som lokalhistoriske kjelder.

Fiskenemnet sild f. er t.d. s godt som fraverande i
skjergardsnamna fra Jeeren, Kvitsey og Utsira, trass
i at det har vorte fiska store mengder sild pa desse
stadene gjennom tidene. Eit namn med dette nem-
net ville vera lite utmerkjande; det ville ikkje skilja ei
vik fra ei anna vik. Sameleis er fiskenemnet aure m.
nesten fraverande blant ca. 12000 stadnamn som er
registrerte fra Sirdal, sjelv om ein har fiska aure i dei
fleste vatn, tjorner, elvar og bekker. Nemnet ville ikkje
skilja den eine staden fra alle dei andre. Men namn
som Fiskelaus, Fiskeloys og @Qydevatn forekjem, nytta
om nokre fae stader der ein ikkje har fatt fisk. Om lag
80 namn fra denne kommunen inneheld dyrenemnet
bjorn m., vel fordi forekomst av dette dyreslaget pa
visse stader var sa viktig & vita om for folk at det vart
nemnt i stadnamna.

Eit spersmél som er aktuelt & stilla, er om det finst
stadnamn som har bakgrunn i det viktige slaget i
Hafrsfjord sist pd 800-talet. Ein veit fra andre stader
langs Jeer-kysten at nokre stadnamn har bakgrunn i
spesielle hendingar som gér fleire hundre ar attende i
tid, t.d. skipsforlis pa 1500-, 1600- og 1700-talet. Men
for Hafrsfjord-slaget ville det dreia seg om munnleg
tradisjon i meir enn 1100 ar. Mange namn frd denne
fjorden, forst og fremst gardsnamna, er laga lenge for
800-talet. Men det er nok ikkje grunn til & rekna med
spor etter sjolve sjgslaget blant mikrotoponyma. Det
kan likevel ha interesse & sja pé lokal tradisjon som er
knytt til eit par namn ved fjorden.

Det blir t.d. fortalt at nokre krigarar som deltok i sla-
get, ‘berga’ seg opp pa fjellet Berge /"berje/ pa Haga og
forsvara seg fra denne toppen. Pa dette fjellet er det
ei gammal bygdeborg; fjellet er vanskeleg & koma opp
pa. Det er freistande & setja dette namnet samen med
ordet norr. byrgi n. ‘borg’, som ligg fore i t.d. Bargje
/"berje/, brukt om ei hogd med ei bygdeborg pa Ut-
sira, dessutan i nokre samansette namn pa Bors- andre
stader i Rogaland, t.d. Borshaugen, ei bygdeborg ved
Vindafjorden (pa Rosseid i Suldal). I sa fall kunne ein

rekna med at uttalen av namnet fra Haga var paverka
av ordet berg n. Sprakleg er det likevel enklare a tolka
dette namnet som ‘stivna’ dativform av ordet berg n.,
jf. det vanlege gardsnamnet Berge /"berje/; slike stivna
kasusformer er likevel mindre vanlege i naturnamn.
Det finst og andre bygdeborger rundt Hafrsfjord, bl.a.
pé Sernes, Royneberg og Nordra Sunde. Slike forsvars-
anlegg blir gjerne tidfeste til folkevandringstida. Det
er ikkje rimeleg at fjellnamnet Berge fra Haga har bak-
grunn i slaget i Hafrsfjord.

Det blir elles fortalt om haugen og namnet Sodhaug
/"so:dhau/ pa Jasund at det er ein “kong Sote” som ligg
gravlagd i denne haugen. Haugnamnet er med andre
ord knytt saman med Sote jarl, bror til kong Sulke i
Rogaland, som, ifelgje Snorre, var med i slaget i Hafrs-
fiord og fall der. Rimelegare er det likevel & tolka fo-
releddet i dette haugnamnet som substantivet sot (f.
og n.), vel med bakgrunn i brenning pa haugen. Det
er sileis heller ikkje grunn til  setja dette stadnamnet
i samband med slaget i fjorden. Sjglve gravhaugen er
mykje eldre enn 800-talet e.Kr.

Sjolv om ein ikkje finn stadnamn fra dette omréadet
som har direkte samband med slaget her for vel 1100
ar sidan, kan dei lokale namna vera med pa a fylla ut
eit bilete av miljoet pa denne staden langt attende i
tid, som viktig bakgrunn og foresetnad for dei spesi-
elle hendingane som fann stad i denne fjorden. For &
kunna utnytta det aktuelle namnetilfanget trengst det
omfattande registrering og analyse av dei lokale stad-
namna. To temaomréde vil vera av spesiell interesse a
undersgkja, nemleg namn som har bakgrunn i forsvar
og namn som er knytte til batferdsel. I denne omgan-
gen skal det berre gjevast nokre fie deme pa namn
som kan setjast inn i ein slik historisk samanheng.

Ein kan rekna med at fleire namn med nemnet varde
m. har bakgrunn i eit organisert forsvarsverk der dei
fastbuande har varsla om fiendtlege atak ved a bren-
na vedstablar pa toppen av vedkomande hggder. Men
dette ordet har 0g andre bruksmaétar i stadnamn, t.d.
brukt om berg med ei oppbygd steinrgys pa toppen,
nytta som vegmerke. Nemnet varde m. ligg fore i fleire
namn fra Hafrsfjord-omradet, bl.a. Varden pa Mykla-
bost, Meling og andre stader, dessutan Qysteinsvarden
pa Nordra Sunde, Brannsvarden pa Raustein og Vard-
dsen pa Tjora (Fig. 4).

Tilsvarande bakgrunn har namn med ordet vete m.
‘(branns)varde; bal kveikt pa hogder for & varsla om fi-
endar’. Namnet Veden finn ein fleire stader langs kys-
ten pa Jeeren, bl.a. pa Tasta, Vigdel, Hellests, Reve og
Obrestad. Namnet Eldhaug, som kan ha liknande bak-
grunn, finn ein pa gardane Tjora og Sola, som bée har
neer tilknyting til Hafrsfjord. Det er elles freistande a
sporja om foreleddet i namnet Bdrhaug fra Tjora kan

Fig. 4. Hogdedraget Vardasen (Tjora). Foto: Inge Saerheim, UiS.
Fig. 4. Varddsen ridge (Tjora). Photo: Inge Saerheim, UiS.

vera ordet borg f., ev. med bakgrunn i eit gammalt for-
svarsverk, jf. det nemnde Berge fra Haga.

Mange namn fra Hafrsfjord og omradet kringom
er, naturleg nok, knytte til batferdsel. Ordet bdt m. er
foreledd i namn som Bddhagen (Haga), Bdadaberget
(Sola, Myklabost) og Bddstad (Meling), vel nytta om
faste liggjestader for bétar. I Busseneset (Nordra Sun-
de) fra fjordkjeften finn ein norr. bissa (biiza) £., nytta
om eit slag store og breie skip. Like ved ligg Hdttaviga
(samband med hdtta vb. ‘oppdaga, leggja merke til’),
som skal ha bakgrunn i lyssignal i samband med krys-
sing av fjorden. Namn som Lahaug (Hogstad) og Lad-
berget (Madla, Tjora), som inneheld ordet lad n., siktar
til gamle laste- og losseplass for batar pa slike stader.

Det vanlege nemnet for ‘bétste’, altsa staden der ein
gar ut og inn med baten, er sto, som sprakleg er laga
til verbet norr. standa ‘std’. Det ligg fore i namn som
Krossto /"kraste/ (Risa, Hogstad), Karisto (Madla) og
Stopene (Risa). Fleire namn fortel om naust (bathus),
t.d. Boanaustret (Madla), Novanaustra (Grannes), Jo-
nasnaustret (Revheim, Madla), Naustra (Grannes) og
Nausthagen (Semme, Sernes). Dette ordet har fatt
lagt til ein -7 i nedarva jeermal: nauster. Samansette
namn med dette ordet har gjerne etterleddstrykk, som
Naustertangen /nauster'tanjen/ (Obrestad).

Nemnet strand er i namn fra Jeren gjerne nytta
om den gamle batplassen til vedkomande gard, jf.
Stranden /'stra:en/ (Nordra Sunde) og Bddastranden
/"ba:dastra:en/ (Myklabost). Ordet bryggje ligg fore i
mange namn, t.d. Gamlabryggja (Joa), Torvaldsbryg-

gja (Grannes) og Melingsbryggja (Meling). Elles er Ka-
ret nytta om ein forteyingsplass og Steingarden om ein
molo, bae pd Meling. Namnet Hamn /'hab,n/ er brukt
om hamneplassar (Tananger, Nordra Sunde).

Stadnamna fortel 0g om andre tilhgve, bl.a. om
reiste bautasteinar, t.d. Pighella /"pi:ghedld/ (Jasund,
Risa), Piggsteinen /"pigsteid,n/ (Meling), om gamle
steinkrossar, Krossberg (Sunde), og om funn av fortids-
gjenstandar, Gullkjedberget /"gulkjeberje/ (Risa), Ring-
berget (Hogstad). Nokre namn gjev melding om gyde-
gardar, som Qydgard(en) (Madla, Sera Sunde, Nordra
Sunde, Semme, Sola) og Heislandsrulla /"heislans-
rodld/ (Nordra Sunde); det sistnemnde inneheld tru-
leg eit gammalt gardsnamn av land-typen, *Heisland
(Seerheim 1999:200 f£.).

I dette omradet finn ein elles namn som Kongshaug
(Tjora, Sande), Alvasteinen (Revheim, Myklabost) og
Krypta ['kryptd/ (Tjora); det sistnemnde siktar i stad-
namna gjerne til ein innelukka stad. Det finst dessutan
namn som har bakgrunn i kristen kultur og tradisjon,
som Prestoyna (Grannes), Prestaskjer (i fjordkjeften),
Prestaberget (Somme), Kyrkjevoll (Madla) og Kjoregar-
den (Tjora, ‘kyrkjegard’).

Det synest 0g vera minne om forkristen kult i nokre
namn fra dette omradet. Ein har t.d. rekna med gu-
denamnet Ull i gardsnamnet Ullandhaug (NG 10 200
f.). Ogsa foreledd som Hog- i gardsnamnet Hogstad og
Saur- i Sornes (< norr. Saur-), har av somme forskarar
blitt sette i samband med ein tidlegare kult pa ved-
komande stader. Det forstnemnde har dei tolka som

Fig. 5. The sea level in Jaeren approx. 3000 BC. Map: Inge Szerheim, UiS.

norr. hof n. ‘hov, gudehov’ (NG 10 70), og namneleddet
*Saur- (i gardsnamnet Saurbo, Sorbg) som norr. saurr
m. ‘dy, sele, lort, “surpe”; mannleg seed’, her med bak-
grunn i tidlegare kultiske handlingar, kanskje ein gro-
derikdomskult (Bardi Guomundsson 1959). Men vel
sa rimeleg synest det a tolka Hog- som ordet haug m.,
dessutan 4 setja Sor-/Saur- i samband med vétlendt (og
kanskje groderik) jord.

Unike gardsnamn nytta om gamle sentralstader
Hafrsfjord er omkransa av gardar med sveert gamle
namn, t.d. Sola, Tjora, Somme, Madla, Goa, Viste og
Tasta. Om ein utvidar omradet litt mot ser, kan ein
ta med fleire namn i denne gruppa, som Hinna, Soma,
Gimra, Tjelta, Skas, Gruda, Bore, Orre, Erga, Salte
og Anda. Til saman finst det om lag 25 gardsnamn
av denne typen pa Jeeren. Pa Nord-Jeeren utgjer slike
namn om lag 20 % av dei gamle gardsnamna. Knapt
nokon annan stad i Noreg eller Norden finst det sa
stor konsentrasjon av gamle, unike gardsnamn. Fleire
av desse namna ma karakteriserast som utolka. Dei er
ikkje laga til ord som er kjende i eldre eller yngre vari-
antar av norsk eller nordisk sprak, eller til ord som er
kjende i andre skylde sprak. Den spraklege forma og
lagingsmatane tyder pa hog alder.

Slike namn synest vera opphavlege naturnamn
som skildrar topografien, jordgrunnen e.l. (Seerheim
2004:320). Dei ser ut til & vera laga pa tilsvarande mate
som dei gamle usamansette naturnamna — namn pa
oyar, fjordar, elvar og innsjgar, t.d. namn som Bokn,
Ombo, Idse, Josen, Fister, Jelsa, Figgjo og Sira. Bade i
slike namn og i dei eldste gardsnamna pa Jeeren finn
ein avleiingssuffiks som var produktive i den fornor-
diske sprakperioden, dvs. i urgermansk og indoeuro-
peisk, t.d.:

-r: norr. Alra (Orre), Pjérar (Tjora), *Apra (i
Obrestad)

-s: Skas

-n: norr. *Hinni (Hinna), Saltn- (Salte)

-m: norr. Limi (Lima)

-t: norr. *Grut- (Gruda), *Pjéttar (Tjetta), Hrott
(Rott)

-0: norr. *Gudi

-(s)t: norr. Vist- (Viste), *Tastar? (Tasta)

Fleire av desse namna ser ut til & skildra ei tidle-
gare strandline, anten ei vik eller ein fjordarm (Seer-
heim 2004:327 f.). Mange namn er knytte til eit eldre
strandniva som pga. landhevinga i dette laglendte ter-
renget no ligg eit godt stykke lenger inne i landet enn
den noverande strandlina (Fig. 5).

Namnet Salte, skrive de Saltne 1298 og a Salltne
1299, er sprékleg i slekt med norr. saltr adj. ‘salt’, her
vel brukt om eit lagtliggjande strandomrade som
stundom er overfloymt av sjgen (NG 10 132 f,, Seer-
heim 2004:323). Nokre naturnamn fra same omréadet,
som Syltertangen, Sylterviga og Sylterura, inneheld ei
avlydsform til ordet salt adj. (og Salte), og skildrar til-
svarande tilhove.

Namnet Hinna (Hinndenn 1563) er truleg avleidd til
den germanske rota *his- med tydinga ‘skjera, klgyva’
(Nes 1974:53 ff.). Det kan sikta til at landet ved tidle-
gare havniva nesten var skore av pa denne staden av
dei to fjordane Hafrsfjord og Gandsfjorden. Skylde
namnelagingar er Hinnoya (Nordland), dessutan Hitra
(Ser-Trondelag), Hidra (Vest-Agder), His (Aust-Agder)
og det svenske (bahuslenske) Hisingen.

Andre namn ser ut til a skildra ein topp eller ein hog-
derygg. Gards- og soknenamnet Bore (Bordu s. 1322,
a Bordho 1427) er skylt ord som norr. bord n. ‘bord,
planke’, bardr m. og barmr m. ‘barm, kant, bard’ (NG
10 134 f,, Seerheim 1980: 75). Det siktar til at denne
garden ligg pa ein langstrekt hegderygg pa sersida av
elva Figgjo.

Atter andre namn fortel om jordgrunnen, t.d. Gru-
da (pa Grithem 1519, Grwde 1521), som har samband
med norr. grjot n. ‘stein’, jf. 0g ordet grut m. ‘kaffigrut,
restar etter kaffi. Det hover godt om jordgrunnen. Ein
teig ved det gamle gardstunet heiter Grydingen (av-
leidd av norr. grjét n. ‘stein’).

Gards- og soknenamnet Madla (eccl. de Mollom
1298, Mallar s. 1347), norr. Mallar pl., er i slekt med
ord som norr. mtl f. (smé)stein’ og malmr m. ‘malm’.
Det siktar til morenegrunn (NG 10 192 £.).

Nokre namn synest vera tidlegare vassdragsnamn,
anten nytta om ei elv eller ein innsje. Namnet Lima
(fra Liima 1462), vel norr. *Limi m., har truleg sam-
band med rota i norr. slim n. ‘slim’, som kan sikta til
stilleflytande vatn, med bakgrunn i Limavatnet. Skyl-
de innsjenamn her i landet er Limingen og Lemonsjoen
(Nes 1985:16 ff).

Gards- og soknenamnet Orre (jf. Aulru-Kdri i nor-
ron litteratur, Alro sokn 1448), norr. *Alra f., er truleg
eit eldre namn p& Orreana (Orre-vassdraget). Sprak-
leg kan det setjast til ei indoeuropeisk rot *el- ‘flyta,
stroyma’ som synest liggja fore i fleire europeiske el-
venamn, t.d. dei tyske Aller og Iller (Seerheim 1978:162
f.). Ei alternativ tolking er laging til verbet ala ‘(i til 4)
veksa’, anten med bakgrunn i fiskerikdom eller i at elva
veks raskt ved flaumregn (jf. Andersson 1972:36 ft.). Eit
anna framlegg er sprikleg samband med trenemnet or
(NG 10 131 £)), men det hover ikkje med vegetasjonen
pé denne staden. Dette trenemnet har elles grunnty-



AmS-Varia 53

dinga ‘blank, lys’, noko som kunne hgva for ei vassfa-
ring i det opne Jeer-landskapet.

Eit viktig metodisk spersmal som ber stillast, og som
har med alderen til namna & gjera, er om dei gamle
usamansette naturnamna er deme pa sakalla primeer
namnelaging, dvs. laging med eit suffiks innan den
tidsperioden d& vedkomande suffiks var produktivt,
eller om dei er resultat av sekundcer namnelaging, dvs.
laging til eit ord som har funnest i spraket, altsd innan
levetida for vedkomande ord. Dette kan ofte vera van-
skeleg a avgjera av di kjennskapen vér til ordtilfanget
i fornorren tid — urnordisk, urgermansk og indoeuro-
peisk — er mangelfull.

Nar det gjeld dei unike gardsnamna pa Midt- og
Nord-Jeeren, vil ein i dei fleste hgva rekna med pri-
meer namnelaging. Men for nokre av lagingane synest
det vera god grunn til & sperja om vedkomande namn
kan vera laga til eit ord (appellativ) som har funnest i
spraket pa det aktuelle tidspunktet, men som ikkje er
heimla i eldre skriftlege kjelder, og som difor ma re-
konstruerast.

Namnet Tjora (a Piorom ca. 1270, eccl. de Thiorom
1297), norr. Pjorar pl., er truleg i slekt med det gam-
malengelske ordet péor ‘byll, inflammasjon’, som hay-
rer til ei indoeuropeisk rot med tydinga ‘svella’ (Seer-
heim 2004:321). Real bakgrunn kan vera nokre haugar
og toppar pa garden (Fig. 4). Tilsvarande namn finst i
Aust-Agder (Tjore) og Hordaland (Tjora). Nokre sven-
ske stadnamn er truleg i slekt, som Over- og Yttertjur-
bo (Vastmanland, Thiurbo hundare i mellomalderen),
Tjur (Vasteras) og Tjurko (Blekinge). Dei er tolka til
gsv. *thiur, med bakgrunn i fjell, steinar’. Sprakleg sett
ser dei tre norske namna ut til & vera i slekt med dei
svenske namna og det gammalengelske ordet, og det
er topografisk likskap mellom desse stadene. Namna
inneheld venteleg eit appellativ som tidlegare har fun-
nest i spraket vart — vel urgermansk. I sa fall er dette
eksempel pa sekundeer namnelaging.

Ogsé namnet Viste (a Visti 1342) har parallellar an-
dre stader i Skandinavia og Europa. Det svenske sok-
nenamnet Vist (Vistergétland og Ostergétland) er
tolka til eit rekonstruert gammalsvensk appellativ *vist
med tydinga ‘elvekrok, elvebgying’, sett til ei indoeu-
ropeisk rot med tydinga ‘beya; hjerne, krok’, ev. (min-
dre rimeleg) til gsv. vist ‘buplass, heimstad’ (SOL 361).
Dei to framlegga er i SOL (loc. cit.) og tekne med for
Vista hédrad (Sméland) og Viste hédrad (Vistergotland).
Ei tyding ‘beya; krok, hjerne’ hover og for namnet
Viste pa Jeeren, som kanskje siktar til den store hav-
bukta Visteviga (som Hafrsfjord munnar ut i) og det
sorvestre hjornet av Randaberg, der ein finn gardane
Viste, Vistnes og Vistvik (Seerheim 1978:164). Mindre
rimeleg synest tolkinga i NG 10 (207 f)) til gno. vist £.

‘tilhald, bustad, opphald’, som er laga til verbet vera —
altsa eit meir abstrakt innhald. Ferekomsten av fleire
neerskylde namn i Skandinavia er eit argument for at
slike namn er laga til eit ord (appellativ).

Truleg forekjem det blant dei eldste gardsnamna pa
Jeeren fleire dome pa laging til ord som tidlegare har
funnest i spriket vart, enn sprakforskarar er klare
over. Men dette er vanskeleg a pavisa pga. mangelfull
kjennskap til ordtilfanget i tidlegare sprakperiodar.
Jamforing med andre norske stadnamn og med namn
i andre land der ein finn skylde sprak, seerleg i Skan-
dinavia, dessutan med ordtilfanget i desse spraka, kan
fora oss neerare eit svar pa slike spersmal. Dei eldste
stadnamna vare er ei viktig kjelde til kunnskap om
dette og andre sporsmal som gjeld historia til spraket
vart og kulturen var.

Den store konsentrasjonen pa Nord- og Midt-Jeeren
av gamle gardsnamn som ikkje er laga til ord som er
heimla i spraket vart, har samband med ein sveert lang
og samanhengande jordbrukskultur i dette omradet,
dvs. sidan eldre bronsealder, og i nokre heve yngre
steinalder. Slike gardsnamn er i regelen nytta om stor-
gardar og sentralstader i omradet. Fleire av gardane
var t.d. kyrkjestader i mellomalderen og skattetaksten
til gardane med slike namn var seers hog i denne pe-
rioden. Nar det gjeld arkeologisk funntilfang, skil og
gardane med desse namna seg ut. Frd bronsealderen
er det t.d. i gjennomsnitt langt fleire funn pé& gardar
med slike namn enn pa gardar med andre gardsnamn-
typar (vin-namn, heim-namn, stad-namn, land-namn,
usamansette naturnamn mfl). Ogsd namnemiljoet,
dvs. andre stadnamn som er knytte til stadene med dei
nemnde gardsnamna, tyder pa sentralitet og maktkon-
sentrasjon. Dei unike gardsnamna p& Midt- og Nord-
Jeeren synest med andre ord vera neert knytte til — og
uttrykk for — gamle sentralstader og maktsenter i byg-
dene.

Sluttord

Nar det gjeld stadnamnmateriale, kan Hafrsfjord og
omradet kring fjorden p& Nord-Jeeren seiast & vera eit
nokkelomrade bade i norsk, nordisk og europeisk sa-
manheng. Toponyma gjev ei rekkje interessante opp-
lysningar om historie og kultur i omrédet, bl.a. om
gammal gardsdrift og jordbruksbusetjing, om sam-
ferdsel og forsvarssystem, dessutan om sentralitet og
maktkonsentrasjon. I namna ligg det og informasjon
om sprakform, ordtilfang, sprakutvikling og sprakleg
slektskap; dei eldste namna gar attende til den urger-
manske — og kanskje den forgermanske — sprakperio-
den. Her ligg det fore eit forskingsmateriale som ber
utnyttast for a finna svar pa ulike sprakhistoriske pro-
blemstillingar, men 0g pa andre spersmal som gjeld

var kulturhistorie og viktige sider ved eldre samfunns-
liv. Dette materialet ligg vel til rette for tverrvitskapleg
forsking og forskingssamarbeid.

Summary in English

Due to the important sea battle in Hafrsfjord in the Viking Age
(approx. 872 AD), the fjord name Hafrsfjord has a special po-
sition in the Norwegian (and Icelandic) history and mentality,
as a symbol of the creation of the Norwegian nation and iden-
tity. This battle, and the reign of King Harald Hérfagre (‘fair
hair’), lead to the emigration of many Norwegians to Iceland,
and became an important event in several Icelandic sagas. The
first element of the name seems to be Old Norse hafr (masc.),
‘he-goat’, probably referring to a dangerous rock in the sea at
the mouth of the fjord and difficult sailing conditions. A similar
fijord name is found in western Iceland, Hafursfjordur.

A number of local place-names (microtoponyms) from
Hafrsfjord and the surrounding area have been coined from
written and oral sources. The toponyms localise former tradi-
tions, events, activities and working processes. The semantic
content of the names provides information about topography,
fauna, flora, farming, hunting, fishing, travel, administration,
defence, religion and special traditions. They also contain
valuable information about the local language. Microtoponyms
are important sources of information about local history and
culture. Of special interest are names associated with ancient
defence systems, e.g., name elements like varde (masc.) and vete
(masc.), describing an old system of communication when spot-
ting the enemy, by burning wood on top of a mountain. A num-
ber of names are related to travelling and transport, providing
information about sailing routes, dangerous waters and safe
harbours. Harbours are often called Hamn ‘harbour’ or Stona
‘landing place for a boat’.

In the middle and northern part of Jeeren, where there has
been continuous farming since the Bronze Age, we find more
than 20 unique non-compound settlement names, which are
believed to be very old, e.g. Sola, Tjora, Viste, Goa and Tasta.
They do not contain words that are known in the Scandinavian
languages and their origins are uncertain. The names seem to
be formed in the same way as old topographical names (names
of islands, fjords, rivers and lakes), containing suffixes that
were used in the pre-Nordic and pre-Germanic periods. Most
of these names seem to describe topographical features, and
they are probably old names of bays, shallow fjords, shorelines,

hills, lakes, rivers etc. The shoreline has changed significantly
in this low-lying area over the last 4,000—5,000 years, owing to
considerable land rise. Names of this type are associated with
the largest, oldest and most central agrarian settlements in this
area.

